
				এই পাতাটির মুদ্রণ সংশোধন করা প্রয়োজন। 
&V8 প্ৰাচীন ভারত
দিগকে পদদলিত করায়, তাহারা অপর সকলকে সাবধানতার সহিত আক্রমণ করিবার ইঙ্গিত করিল। হস্তিগণের শুণ্ডদ্বারা সশস্ত্র সৈনিককে ধারণ ও মস্তকের উপরে উত্তোলন পূর্বক হস্তিপকের হস্তেপ্রদানই সৰ্ব্বাপেক্ষা ভয়াবহ দৃশ্য হইয়াছিল। যুদ্ধে জয়পরাজয় অনিশ্চিত হইয়া উঠিল; কোন সময় মাসিদোনিয়গণ পশ্চাদ্ধাবন করিতে লাগিল ; পক্ষান্তরে অন্যাসময়ে হস্তিগণের আক্রমণে তাহারা পলায়ন করিতে লাগিল ; ফলে, দিবাভাগের অনেক সময় পৰ্য্যন্ত যুদ্ধ চলিতে লাগিল। অবশেষে তাতারা কুঠারদ্বারা পশুগুলির পাদদেশে আঘাত করিতে লাগিল। এই সকল কুঠার এরূপ কাৰ্য্যের জন্যই বিশেষভাবে নিৰ্ম্মিত হইয়াছিল। এতদ্ব্যতীত, তাহরা ক’স্তের ন্যায় একপ্রকার বক্র তরবারী দ্বারা হস্তীর শুণ্ডদেশ আক্রমণ করিতে লাগিল। বস্তুতঃপক্ষে হস্তিDD DDuD DBDD DBDBB SBBD S DBDDBBB DBD BBBBD STT উপায় উদ্ভাবন করিয়াই ক্ষান্ত ছিল না; তাহারা অশ্রুতপূৰ্ব্ব নৃশংস উপায় অবলম্বনে হস্তীগুলিকে হত্যা করিতেও সঙ্কল্প করিয়াছিল।
এইজন্য হস্তিগুলি অবশেষে আহত ও ক্লান্ত হইয়া, স্বীয় সৈন্যমধ্যেই বিশৃঙ্খলা আনয়ন পূর্বক হস্তিপকগণকে ভূমিতে নিক্ষেপ করিয়া নিজেদেরই পদতলে নিষ্পেষিত করিতে লাগিল। হস্তিগুলি এক্ষণে ভীত হইয়া মেষপালের ন্যায় যুদ্ধক্ষেত্ৰ হইতে বিতাড়িত হইল। ইতোমধ্যে, পোরস্য স্বীয় সৈন্য কর্তৃক পরিত্যক্ত হইয়া পূৰ্ব্বসংগৃহীত বাণ স্বীয় হস্তিপৃষ্ঠ হইতে নিক্ষেপ করিতে লাগিলেন। ইহাতে অনেকে আহত হইলেও, তিনি স্বয়ং সকলের লক্ষীভূত হইয়া উঠিলেন। তিনি ইতঃপূর্বেই সম্মুখে ও পশ্চাতে নয়স্থানে আঘাত প্ৰাপ্ত হইয়াছিলেন এবং অত্যধিক রক্তস্রাবে এরূপ দুৰ্বল হইয়া পড়িয়াছিলেন যে, তীরগুলি প্ৰকৃতপক্ষে নিক্ষিপ্ত না হইয় তাহার হস্ত হইতে পতিত

